                                       Хlура мубаракирулри!
Хlурматла Мяхlяммад Амирович! Дурхъаси Рабазан базличил бусурман узби ва рузби мубаракбирнилис хlед баркалла. Ил чебяхlси байрамличил хlура мубаркирулри, районна халкьлис гlяхlдешуни дирахъес Кьудратла вегlли хlед ахърира, арадешра, сабура габ. Хlела баркьудлумани бахъал разибирахъули саби. Хlед нушала мижитла агьлура баркаллабикlули саби. Хlуни Сергокъалала мижитлис, хlябрас дарибти гlяхlдешуначилара аргъира. 
Хlуни дуббуцарла базлизирцунра ахlенну, хlу районна бекlли узухlейчирадала халкьлис дарибти гlяхlдешуни Чевяхlсили керилизи делкlаб. Челябкьлализивра хlед Аллагь икьалавиаб! 
                                                                                Чамсулвара Багьаудинов 
                                                                              Кичихlямрила ши 

                                        Кериласи ва жагаси баркьуди
Июльла 13 личир районна гьундурала участокла инженер-механик Мяхlяммад Бяхlямгlялиевра нура Убяхl Мулебкlила шилизи зугlяйчи дукьес дурадухъири. Къалала хъябла садаибхlели Сергокъалала шантала гьаларла хlябрала мякьлаб машинара хlярхlванбарили ил викlар. 

- Чебиулрив, хlябрас гьалабизлис жяв замунтазиб барибси, вайси куцличи бикибси лац бехъубли сагабирахъули? 
- Чебиулра. 
- Чи сейкlаллира районна бекl гьар шайчи чеветаэс къайгъилизив сайкьалли. Их кериласи ва жагаси баркьуди ахlену? Хlялалдиаб сунес. Ну гlяхlъулавиэс викlуси ахlенра, амма хlурмат барес гlягlниси адамла хlурмат барес дигахъис. Ит вайси куцличибси лацкlун Сергокъалала шила байлабси гьуйчибад гьар бархlи лаг-катхlел башути бахъли чебиуси мер саби. 
Ил ихтилатла гlергъи, июльла 14 личив, хlянчила вакlибхlели газетала бекl редакторли З. Гlумаровли ну сунечи живарра. 
- Хlуни аргъирив районна бекlли Сергокъалала дуркьа хlябрала дублаб гьалабизлис сагаси лац лушахъниличила. 
- Илгъуна хабар аргъира. Ил сагабарес гьанбикни гlяхlси баркьуди саби. 
Гlур нуша кlелра ила гьардакlира. Сагаси лац лушнила хlянчи жигарчерли детурхулри. Ишаб авцlали метра бухъянси, 1,5 метрла ахъси лац белшес пикрибарилри. Ил белшнили биалли райцентрла кабизра жагабирахъу, хала бегlтала хlябрас гьалабизра бирар. Аллагьла керира халкьла баркаллара гlердиур. Районна бекlла яргаличилси гlяхlбаркьлис баркалла бикlути гьатlира бургар. 
Гьанбушибси гlяхlси баркьудиличи разидиубти нушаб ишав ДР-ла халкьла Собраниела депутат Сулайбан Сулайбановра къаршиикиб: 
- Чебиулрав дурхъаси дуббуцарла базлизиб дурабуркlуси баркьуди? 
Районна руководительла ил баркьуди кьадри-кьимат далути лебталалра баркаллаличи лайикьли саби. 
Илдигъунти бахълис пайдалати ва сагати баркьудлумачила нушала газетала гlурла номерлизиб бурехlе. «Хlушани газетализи лукlути гьанна дирахъути илди хlянчи жявлил дарахъес гlягlнитири» - икlули, кьабулагарсира леври. Илдигъунтира, къакъла гlелабад гъайбикlутира, къизбикlутира камбирули ахlен. Иш баз шайтlунти рахажлизи дуцибси баз биалра, суннира цацабехlтала лезмуни паргъатдирули ахlен. 
                                                  Айдимир Каймаразов 
                                          Суратлизиб: лац лушнила хlянчи детурхули 

                     Районна Администрациялизиб 
                           Шимала бургала совещание 
Районна Администрациялизиб июльла 14 личиб районна шимала администрациябала бургала яргаличилси совещание бетерхур, сунезирра районна учреждениебала ва организациябала цацабехl руководительтанира бутlакьяндеш дарибси. Совещаниеличир ишди гlергъити суалти хlердариб: 

1. Шимала администрациябала налогунала хьулчила кьадри ахъбуцнила «Хозяйствобала хlисабла шайчибси парус» бикlуси программа пайдалабирнила сабухъчебдешла» хlекьлизиб. 
2. Шимала приоритетный проектуни белгидирнила яра инвестицияла площадкабала хlекьлизиб. 
3. ДР-ла приоритетный проектуни районна шимала администрациябазир детурхахънила хlекьлизиб. 
4. Ванзала участокуни лугнила ва кериснила низамла хlекьлизиб. 
Цаибти кlел суалла черкад гъайрухъун районна Администрацияла экономикала отделла начальник У. М. Гlусманова. Илини имцlалин пикри бяхlчиаиб «Парус – хозяйствобала хlисаб» бикlуси программа пайдалабирнила шайчир лерти челукьути шалубачи. Амма бекlлибиубси пикри бяхlчиаиб вегlла юртла лебдеш кабилзахънила хlекьлизибси документ (зелёнка) касес хlяжатли биъниличи. Ил хlянчи иш дус шалгlеббухъайчи бекlбарес гlягlниси саби. Совещаниеличиб гъайбухъунти районти-ургабси регистрационная палатала руководитель К. Гlямаровли ва кадастровая палатала филиалла руководитель З. Вайсуловли шимала администрациябала бургази аргъахъиб ил хlянчи заманаличиб хъараахъес чуни чузибад лябкьусигъуна кумек барес хlядурли биъниличила. 
Дагъистан Республика гьалабяхl башахънила шайчирти приоритетный проектуни районнизир детурхахънила хlекьлизив гъайикlули, районна бекl Гlямаров Мяхlяммад Амировичли буриб, республикала проектунала дурарад, районнизирра районничи хасти гьатlира урегал проект хlядурдарили диъниличила ва илкьяйдали шимала администрациябанира чусра хlябал-авал проект кьабулдарес хlяжатлибиъниличила. Шимала администрациябала бургала бузерилис, илди проектуни гlямрулизир детурхахъни пикрилизи касили, кьимат лугуси саби. 
Совещаниеличив гъайухъунси юридический отделла начальник М-Гl. Гlялиевли районна шимала администрациябала бургази ванзала участокуни лугнила ва кериснила тяхlяр-кьяйдаличила аргъахъиб. Цабутlаван илини буриб коммерческий структурабас ванзурби аукцион дураберкlилицун лугниличила. Хlябал ва гьатlира имцlали дурхlя лебтас юртлис мер ярга агарли сасес ихтияр леб. 
Суалти пикридирули гъайбухъун Мурегала шила администрацияла бекl Гl. Гlялиев, Миглакьасимахьила шила администрацияла бекl М. Амирчупанов, районна лебдешлис гьуни чеббиахъуси комитетла ванзала масъултала хlекьлизивси специалист Тl. Гlябдуллаев, Избербашла районти-ургабси налогунала инспекцияла специалист Хl. Тягlяева. 
Совещание бузахъи районна бекl М. А. Гlямаровли. 
                                                                                            Нушала корр  
                                    Гьуни къирли буциб 
Ростов-Баку хан гьунила 1,5 километрла удила шайчи мерлабиубси саби Краснопартизанскла ши. Ил шилизи аркьуси гьунила вайси даражаличила нушала газета, гьачамцунра ахlи, гъайбухъунсири. Илар чярт ва кlуври имцlасигъуна замана камхlедири. Июньна ахирличир нуша ил шилизи духlнадулхъухlели, ил гьунила даража чебаили, разидиубра. Къирли буцибси ил гьуни дяхlимцlалаван кабизурлири. Ил шила дубла кабаахъили тlашаили ахlенрину, школала мякьлабяхl кабаихъили, илабад алавбиубли ца гьатlи бекlлибиубси кьакьара къирли буцнила хlянчи даимдарилри. Адамти районна руководстволис баркалла бикlулри. 

Илгъуна гlяхlдеш барибхlелира ишаб кьабулагартира лебри. Илдас саби хlербирути кьакьурбира къирли дуцили дигулри. Дигни гlяхlси саби. Амма гьанналауб хlебарибси гlяхlдеш шила жамигlятлис барибхlели, цацабехlти адамти чучилацун пикрибикlни бархьси ахlен. Районна бузерила тимхъ ишкьяйда калалли, декlар-декlарти бахъличи чедетиъниличи умут леб. 
                                                                                                     Нушала корр 
                                               Суратлизиб: гьуни къирли буцнила хlянчи детурхули

С большим интересом

Недавно в Мюрегинском филиале Централизованной библиотечной системы состоялась читательская конференция на тему: «Человек высокой культуры и обширнейших знаний». Она была посвящена трем книгам Сайгида Исамагомедовича Курбанова «Почетный гражданин», «Член Правительства» и «Новый этап жизни». Организовали мероприятие заведующая библиотекой Патимат Гасанова и библиотекарь с детьми Мариям Амарадаева. Гостями читательской конференции были 95 человек, в числе которых известные в районе люди, о которых С. Курбанов написал в своих книгах, работники Администрации, медицинской отрасли, Совета старейшин, образовательных учреждений, сельского Дома культуры и многие другие.
Открыла и вела мероприятие Мариям Амарадаева, которая напомнила присутствующим о том, что из себя представляют издания С. Курбанова. Все три книги на этапах жизни общей протяженностью в три четверти века рассказывают о продуктивной жизни одного из видных сынов Дагестана. С. Курбанов долгое время работал первым секретарем Сергокалинского райкома КПСС, министром лесного хозяйства, заместителем председателя Правительства, членом Совета старейшин при Президенте республики и на многих других должностях. Детство и начало трудовой деятельности описано в книге «Почетный гражданин»: Родился Сайгид в рабочей семье, отец Исамагомед был кузнецом, мать Загидат – звеньевой колхоза им. Калинина. Демобилизовавшемуся сержанту, спортсмену и активному комсомольцу С. Курбанову была предложена работа заведующего сельской библиотекой. В большом селении претендентов на такое место было немало, но выбор пал на Сайгида Курбанова». Выдвижению С. Курбанова на эту должность способствовали уважаемые в селении люди, к чьему мнению прислушивались. 
Свой отзыв о С. Курбанове, его книгах и стихотворении озвучил заслуженный учитель РФ Асхаб Магомедов: «Сайгид Исамагомедович, работая на высоких государственных постах, внес неоценимый вклад в развитие села, района и республики. Мы одногодки и близкие друзья. Читая его стихотворение о селении Мюрего, удивился скрытому таланту моего друга. Оказывается, он в душе поэт…». Об Асхабе Османовиче С. Курбанов пишет в своей первой книге «Почетный гражданин»: «Особое уважение у людей вызывают деловые и человеческие качества директора Мюрегинской средней школы Магомедова А.О. Он более 30 лет бессменно и успешно возглавляет одну из самых больших школ района. Н это неслучайно: он имеет большой жизненный и педагогический опыт. Пять раз удостаивался звания «Директор года России», стал Почетным работником общего образования РФ, академиком Академии творческой педагогики…».
Выступили на мероприятии, заслуженный учитель РД Магомед Алиев, глава Администрации СП «Село Мюрего» Исамагомед Алиев. Об И. Алиеве С. Курбанов пишет в своей книге «Новый этап жизни», что он – член Президиума Совета по развитию местного самоуправления при Президенте РД, заслуженный работник муниципальной службы, за время своей работы в должности главы села многое сделал для укрепления материально-технической базы местного самоуправления, малого бизнеса и привлечения населения к управленческой деятельности, возродились в селении спортивные традции, которые после развала СССР были ослаблены.
Директор ЦБС Салимат Исрапова во время своего выступления пожелала Сайгиду Исамагомедовичу, по примеру незабвенного Расула Гамзатова, написать стихи о своей жизненной половине – Патимат, умной и благородной горянке.
Педагоги Мюрегинского лицея З. Касимова и З. Аскадинова подготовили своих учеников З. Алиеву и И. Исаеву, которые хорошо выступали, читали стихи. 
На мероприятии прозвучали стихи даргинского поэта Айдимира Каймаразова (перевод Юрия Асламбекова), посвященные С. Курбанову:
Я приветствую Сайгида,
Мюрегинца с сердцем чистым.
Кто достоинством и видом,
Как утес в лучах искристых.

Ты, как пламя, жил победно,
Невзирая на невзгоды,
И трудился неустанно,
Отдавая людям годы… 
А также стихи его супруге Патимат, автором которых является ее родной брат Муса Мусаев (перевод Ю. Асламбекова):
Как у утреннего солнца
Радостно твое лицо,
Гость мелькнет лишь пред оконцем,
Ты выходишь на крыльцо.

Для любого гостя, друга,
Стол накрытый у тебя,
Знают люди всей округи – 
К ним относишься любя…

Мариям Амарадаева, 
Библиотекарь

Сход жителей

В начале июня в селении Новое Мугри был проведен сход граждан поселения с приглашением всех жителей и депутатов сельского собрания. На сходе рассмотрели вопросы по повестке дня, такие как отчет Администрации СП о проделанной за 2013 год работе, об изменениях в налогообложении, санитарное состояние и многие другие вопросы.
С докладом о проделанной за 2013 год работе перед жителями выступил глава Администрации СП М. Магомедов. Активное участие на сходе приняли Саид Омаров, Рамазан Магомедов, Расул Гаджиалиев, Рамазан Магомедов (депутат сельского собрания), Рамазан Абдуллаев и многие другие. На сходе было принято решение о целесообразности сбора денег с населения для сбора и вывоза мусора, а также закупки ветеринарных препаратов для обработки скота частного сектора.
Решили принять меры по постановке на учет и обязать всех получить свидетельство на право собственности на жилье для определения всей налоговой базы. Также жители поселения обсудили другие вопросы, волнующие их.

М. Магомедов, 
глава СП «Сельсовет «Новомугринский» 
                                       2014 – Россияла культурала Дус
                             Бурдекиб гlяхlси балбуц
Июньла 20-личиб Бурдекила шилизиб совещание бетерхур. Ил совещание дураберкlес бакlили лебри культурала ва бамсри ихънила Центрла директор Магьдиева Зайнаб Гlябидовна, Сергокъалала районна полицияла начальник Мяхlяммадхlяжи Гlялиев ва цархlилти. Совещание абхьиб Зайнаб Гlябидовнани.
 - Ишдус культурала Дус саблин, нуша районна лерилра шимази дашулра культурала анкъурбала бузери чебаэс. Ишбархlи нуша Бурдекила шилизи дакlилра. Дахъхlи дакlили ахlенри нуша иш шилизи, концертунас гьуни хlелугули ишар кадикибти хlейгести анцlбукьлумани. Хlера, гьанна илди лерилра гlелар калун, гьанна ши паргъатли саби, илбагьандан иш шила культурала Юртла хlянчизартани нуша тlалабдарилра чули бируси хlянчи нушази чебаахъес, шантас биалли разидешлис концерт чебаахъес багьандан. Халаси баркалла Муъминатлис ва Шагьризатлис, халаси хlянчи барили, культурала Юртла ишгъуна къулайси даражаличи бушнилис. 

Нуша иша дакlнила мурад илцун ахlен, нушала пикри саби Бурдекила шантас гlяхlси концертра чебаахъес. Концерт бехlбихьес гьалаб, нушани совещание дурабуркlехlе, сабира терроризмаличи ва наркотикуначи къаршиси. Илбагьандан нушани ишбархlи иша живарилра дебали вархибси, дахъал хlянчила адам, Сергокъалала районна полицияла начальник Мяхlяммадхlяжи Гlялиев. 
- Иш ши бегlлара цlакьли терроризмала асарлиу бикибси ши саби. Чумра жагьил биргlякабиргили, арбукили бетахъахъиб къачагъунани. Иш шилацунра ахlи, бахъал цархlилти жагьилтира бикиб илдала асарлиу. Цацабехlти гьаларла даршути гlямруличи чарбухъес дигутира биуб. Нушани илдас дирусигъуна кумек бирулра. 
Кабиибтазибад Э. Насруллаевани суал харбаиб: «Террористунала асарлиу бикили, илдала къяяназибад чарбухъес биубтас, сегъуна танбихl лебсив, яра илди бекlлил танбихl агарли балтутив?» 
 - Даршути гlямруличи чарбиубтасра лебси саби танбихl, судли хlисаблизи кайсу илдани следствиелис барибси кумек, илбагьандан камдиру лугути дусми. 
«Ну Избербаш шагьарла педучилищелизир рузусира, нушала студентуни жумягl бархlи дурсри датурли, жумягlличи мижитлизи арбашар. Илди лебилра террористунала асарлиубти хlебиъни балулра, амма сен-сен декlарбарес вируси илдала асарлиу бикибти?» - ибси суал хьарбаиб гlурра Эльмира Насруллаевани. 
Илди декlарбарес вирар чула куц-бекlличибли. Илкьяйда декlарбулхъути жагьилтачил ихтилат бирес, илдачи хlерикlес чебиркур. Гьанна иш урехила замана вегlла дурхlначира пикри бяхlчииэс, илдачил даим гъайикlес  гlягlниси саби. Аргъахъес гlягlниси саби илдази вацlурбази арбукьнилизиб селра гlяхlси, багаласи, Аллагьлис дигеси биъни сабни, чинабалра белкlи агара адамти кабуршес агубирниличил. Гьарилли вегlла дурхlнази, унрубази ва вегlла тухумлизи илдигъунти гъай дуралри, бархьси гьуйчибад чеббалкlунти камли бири или гьанбиркули саби. Динничи чекайзнилизиб селра вайси агара, дазала-дехlибала дирни адамла чебла саби динна шайчибад. Нуша-ургав динничи къаршиси агара. Бахъал леб полицияла хlянчизарти ургабра динличи чекабизурти, дазала-дехlибала дирути.
Бегlлара урехила саби вегlла дурхlнани сегъуна-биалра вай барибхlели, дурхlнази гъайхlейкlни, гlур илгъуна хlебирахъес маймайхlебирни. Халати селра бикlули ахlенгу или, иди гlурра пикрихlебулхъан чули барибси баркьудиличи. Школализиб вегlла дурхlнала яра цархlилтала сегъуна-биалра кабикибси анцlбукь дигlянхlебарили, нушази балахъеная, хlушала у гьанхlебушилира вируси сай багьахъес. Алавчарти халкьли пикри бяхlчииули ахlен цархlилличи къиян бакlили хьалли, эгер чучи ил къячхlебилкули биалли. Имцlали пикри бяхlчииэна хlушала алавчартачи, гьарилличи ляркьути саби децlра разидешра. Децlлизивикибси лайхlевакlили, илис кумекла някъ гьабалтеная,- викlи М.Гlялиев. 
Иличибли совещание таманбиуб, бехlбихьиб концерт. Э.Насруллаева Бурдекила шантас арадеш, гlяхlдеш ва разити гlямру дулгули гъайрухъун. Сценаличи дурабухъун ил шилизирадси Мяхlяммадова Зугьра, Хlямидова Шумайсат, ил шила дурхlнала анхъла биштlатани жагати делхъани чедаахъиб. 6-ибил классла ручlан Насирова Сариятли «Неш-ванза» бикlуси назму саркъахъили белчlун, урус мезла ва литературала учительница Патlимат Халимбековала хlядурдешлиуб.
Концерт даимбирули далуйти делчlун Дагъистан Республикала культурала рурибси хlянчизар Аминат Идрисовани, Унисат Расуловани, Муслимат Ханакаевани, М.Сягlидовли, Оксана Гlямаровани, Хl.Халимбековани, Бурдекила школала 8-ибил классла учlан Сулайбан Курбанкьадиевли. Концертла программа таманбирули, лебали жагати далуйти делчlун Пазилат Гlямаровани. 
Ахирличиб З. Гlябидовнани концертла бутlакьянчибас, Бурдекила шантас ва концертличи бакlибти гlяхlлас баркалла багьахъур. Декlарли баркалла багьахъур Бурдекила шила культурала Юртла хlянчизартас – Мусаева Патlиматлис ва Хlямзатова Шагьризатлис, чули барибси хlянчи ва ахъибси къиян багьандан. 
Гlур гъайбухъун Дагъистан Республикала рурибси учительница Аминат Гlябдулкеримова, Бурдекила шила культурала Юртла заведующая Шагьризат Хlямзатова: «Халаси баркалла багьахъес дигулра нушаб концерт чебахъес замана баргибти ишди концертла бутlакьянчибас; нушаб кумеклабирути школалис ва школала руководстволис; Халимбеков Мяхlяммадлис ва Гlисаева Патlиматлис; музей акlахъес кумеклабиубти дила шантас». Дебали дигеси саби илдигъунти концертуни шимазир дурадуркlни. Концертла бутlакьянчибала гьав ахъбурцули, булхъули далайбикlути бурдекантас халаси баркалла. Дигулри илдас далуйтала разити тlамри. Даим далуйталацун тlамри иргъули, далайдикlули, дулхъули гlямру деркlабая хlушани, ахlерти унра шанти.  
                                                                                               З.Мяхlяммадова      
[bookmark: _GoBack]                                                                 Суратлизиб: концертла бутlакьянчиби

                                                           Ахъси гьавличил 
«Сергокъалала район» муниципальный цалабяхълизиб районна халкь социальный бяхlчибизлизиб гlеббурцуси комплексный Центр акlахъубла 13 дус шалгlердухъи сари. Ил манзилла духlнар Центрли районна халкьлис яшавла шуртlразиб ваятlа гlеббуцибтас, дявила, бузерила ветерантас, чулахъунас ва цараван къуллукъбирули белгити хlянчи дарили сари. Комплексла хlянчизартани, гьаман гlядатли детарули дузахъути байрумтас хасдарибти далдуцуни дурадуркlу. илди далдуцуначи декlар-декlарти санигlятунала адамти тlалаббиру ва илдачил уркlи гьаргти гъайличил ихтилатуни диру. Ила бакlибти разили ва ахъси гьавличил арбашули бирар. 

Камси гьалабванра, ишаб комплексла хlянчизартани «Хъалибарглис, мардешра ва дигайла Байрамлис хасбарибси балбуц дураберкlиб. Ила тlалаббарилри: 65, 40, 30, 20 дус, чуни дарх гlямру деркlибти ва жагьилти хъалибаргуни. Илди, разили кьабулбарес таманни чебетаибси хlядурдеш барилри коллективла хlянчизартани. 
Цахlнабикибтачи дугьарилзули, балбуц ибхьули сари комплексный Центрла гьести гlямрула адамтачи ва чулахъуначи хlеруди бузахъуси отделла заведующая Зубайдат Гlязизовани. Илини балбуцличи цахlнабикибти «Хъалибаргла, дигайла ва мардешла» бархlиличил мубаракбариб. Гlур гъайбухъунти: гьести гlямрула адамтас, чулахъунас хъулиб медициналашал къуллукъбируси отделла заведующая Хамис Мяхlяммадовани ва Центрлизиб хlерила манзиллизиб бакlибтачил хlянчи дурабуркlуси отделла заведующая Бурлият Мяхlяммадовани ил байрам акlнила хlекьлизиб тlинтlли буриб. 
Балбуцличи тlалабварибси бузерила ветеран, 65 дус сунела гlямрула ралликьяна Хамисличил гlямру деркlибси, Жамалудин Гlямаровли сунела гlямрула, бузерила гьуниличила, хъалибарглис марли деркlибти гlямруличила буриб, ишхlелла жагьилтас чlумати хъали-цlа диубли, марти дигай диубли дигни багьахъур.
Гlур гъайухъунси КЦСОН-ла руководитель Мяхlяммад Муртазагlялиевли Центр акlахъниличила, илала кьадриличила, илала хlянчизартани сегъуна къуллукъбирулил буриб. 
- Ишбархlилиб нушала Центрли районнизибти 55-цад адамлис гьарра шайчибад хlяжатси къуллукъ гlеббуцили саби. Челябкьлализиб ил шайчибси къуллукъ гьатlира имцlабарес ва къулайбарес пикри саби, - буриб илини. 
Балбуц устадешличил бузахъуси Шамил Мусаевли, декlар-декlарти санигlятуни дузахъули, бахъал дурхlни абикьурли, илдас бархьси бяркъ бедили гlямрула гьундурачи дураибти, марти дигайли чlумакабарибти Паризат Изиевас, Гlусман Ибрагьимовлис, Патlимат Мяхlяммадовас, Сапият Хlясановас, Муъминат Ибрагьимовас, халатала Советла председатель Залимхан Гlямаровлис, жагьил хъалибаргла бутlакьянчибала шайзирад Пахай Гlябдуллаевас ва цархlилтас гъай бедиб. Гъайбухъунти лебтанилра ил балбуц дураберкlили, чула уркlби датдухъахъунти комплексный Центрла хlянчизартас уркlи-уркlилабадли баркалла багьахъур. 
Балбуцличив гъайухъунси, районна культурала Юртла хlянчизар Ибрагьим Гlялибековли сунела гъай «Хъалибарглис» бикlуси назмуличил ахирличи дикахъиб: 
Талихlчевли виадли 
Хlела хъалибаргличил, 
Даим разили вируд 
Дард хlейрар уркlиличиб. 

Цундешлизив виадли 
Уркlи бирар хумарли, 
Дуркlути гlумруличиб 
Хlебирар, хари марли. 

Хъалибаргличил талихl 
Вари мяхlкамбарая, 
Илдала дурхъадешлис
Даим икрам барая. 
Биуб цархlилтира чуни пикридарибти, хъалибарглис, марти дигайлис, цадешлис хасдарибти назмурти делчlунти. 
Балбуцла бутlакьянчибала гьав ахъбирахъули, жагати, уркlилизи адацlести далуйти делчlун культурала хlянчизарти Мяхlяммад Лукьмановли, Мяхlяммад Мяхlяммадовли. 
Балбуцла бутlакьянчиби-ургабра гlяхlси далай багьанданси конкурс дураберкlиб. Илар лергlерал далдикибти дугьбачилти, лехlирхъутачи белгиси асар барести далуйти делчlун Патlимат Гlялибековани ва Сапият Хlясановани. Илдани делчlунти далуйти лехlирхъутани хъутрачил кьабулдариб. Гlяхlти далуйти делчlунтас комплексла Центрла шайзирадли арцла премияби дедиб. 
«Хъалибаргли, дигайла ва мардешла» бархlилис багъишлабарибси гьунибаънила бутlакьянчиби ахъси гьавличил, баркалла бикlули тlутlукабиуб. 
                                                                              Ибрагьим Ибрагьимов 
                                             Суратлизиб: балбуцла бутlакьянчиби  

                                    Цlуба халатунала бегlти
                                  ХЪЯЛИС  МАРЛИ  РУЗУСИ
Гьаннала заманала тухтурти-ургаб бахъал хlебургар  Гиппократла хъялис марти, амма леб  чучи хъарти хlянчи чедетаахъили бекlдирути, зягlиптачи баэс хъярхъти. Илдигъунтазирад ца сари Мургукла ФАП-ла заведующая Къурбанова Хадижат. Бедибси хъялис марли 38 дус  Мургукла шантала арадешлис къарауйчир сари ил. Хlялалли рузуси, дяхl шаласи, уркlи батси, гlяхlси неш, ралгунси хьунул адам сарлин руру ил мургуканта. Мяхlячкъалализиб медучилище таманбарили, l977 ибил дуслизир ракlибси сари ил рузес сунела шилизи. Гьаланачи къиянти шуртlразиб бузули калунтири илди, медицинала хlянчизартас декlарбарибси ца цlябси хъали бири, ил ца хъулир бекlдирутири лерилра чула хlянчи. 

«Участковая медсестрала хlянчи бузахъули рехlрихьира l977 ибил дуслизир.  Гьалаб ФАП-ла буркьа юрт бириб клубла мякьлаб. Итхlели виштlасилис баибти хьунул адамти районнизи биахъес къиянни бири, гьаннаван машинти хlедириб, гьаннала халкьван чула арадешличи чебетаибти хlебири гьалабла халкь. Дурхlни зягlипбикалри, бегlтази илди больницализи букахъес дахъал гъай, цацахlели биалли тиладидикlутири.Сергокъалализи больницализи букьяхъес маслигlятбарили хьалли, чилра-декlарли хlебаши, дурхlначи хlеръэси агара, замана агара или. Илбагьандан зягlиптира сагъбирира илаб нушани, дурхlни биркьахъес кумекра бирира хьунул адамтас. Дахъал къияндешуни дяхlяурти сари нушани гьаланачи дузес дехlдихьибхlели. l982 ибил дуслизиб колхозли ФАП-лис сагаси юрт барахъиб. Къалабали ца кабинет бекlбарили, гечдиубра ила.  Гlурра лерли хьалли, илди лерил бекlдирес имканти аги итхlели.  Ну рузес ракlибхlели  Амирбяхlямала Рабазан вири узули,  илис гьалаб нушала шан Хамис, дурашанти калунтири бузули. Ну рузули дус дикибхlели, Умугьан рехlрихьиб рузес» - бурули сари Хадижатли. 
l985 ибил дуслизир ФАП-ла заведующаяла хlянчи хъардариб иличи. Чи дугьаизалра, вакlибсила мурад бирули, кумекличи музаухъунсила децl иргъули, 37 дус рузули сари Хадижат. Иличил барх 5 гьатlи хlянчизар бузули саби ФАП-лизиб. Мурт вакlаллира, илдачи бакlибти камхlебирар, биштlатала бегlти бирар имцlаливан. Рахлира биубси ахlен илди хlянчилаб хlебиубси бархlи. Адамтас гlягlнибикибхlели, хъярхъли музабулхъан, чуни бирусигъуна кумек биру. Чуйнара гlягlнирикибсира ну  Хадижатличи, чуйнара ил хъули музарухъунси сари дурхlни зягlипбикибхlели. Малхlямти гъайли гlеббуру се барес гlягlнисил. Чумра мургуканнизирад аргъибти сари илис дурути гапла дугьби. 
«Сегъунти къияндешуни лера хlушала хlянчилизир?» – или хьарбаира нуни ца бархlи рякьунхlели ФАП-ла хlянчизартази. 
- Нушаб сегъунти-биалра оборудование лугалри гlяхlсири, лерти бекlлил дуркькадиубли сари. ФАП барибхlели гибти гьаннара лерал дузахъули. Бугlярси замана кабинетуни дебали диргlули, нуша лерил ца кабинетлизир дузес чевкъули саби. Илди халхlедаралли, нуша разили, цадалги дузулра. Гьанна дузес гьамадли саби итди дусмачил цугбуцалли, халкь кумекличи дугьабилзули саби, се барахъес хъарбараллира, ибси бирули саби, больницализи башули саби дукьес гlягlнили саби или бурибхlели», - бикlи илди. 
Марлира илдала дебали разиси, цабалгунси, цала цали хlурмат бируси коллектив саби. 
Гьанна Хадижат 58 дус риубли сари. Илдазирад дахъалгъунти дусми илини сунела шантала арадешлис къарауйчир деркlили сари. Сунела гlямрула гьалмагъ Мухlиддинничил барх илини 6 урши-рурси абикьур, илдази чебяхlси даражала багьуди касахъиб. 3 урши-рурсили нешлагъуна санигlят касес медучилище белчlун. Риштlасигъуна рурси Патlимат Каспийсклизир биштlатала больницализир рузули сари. 
Уркlи-уркlилабадси халаси баркалла хlед, нушала арадеш мяхlкамбирес багьандан бикlуливан, дугели гьанкl, хlерели багьлаагарли рузнилис. Аллагьли гибти гlямрула бурхlни сегъунсилра децl, бамсри хlедагьурли, дяхl хумархlедиубли, уркlи хlебамкьурли деркlаби хlуни. Илкьяйдали кали дигулра хlу дигутира, хlед дигутира.
                                                                                         Зубалжат Мяхlяммадова
                                                                                   Суратлизиб: ФАП-ла хlянчизарти   



                                            Учlанна гlямзи
                             Гlямрула гlяхlси бехlбихьуд 
Карснопартизанскла урга даражала школала 7-ибил класслизир ручlуси Нурбяхlяндова Жамиля дигалли белчlудилизир, дигалли бухъя-зегъализир гlибратчерси ручlан сари. Ручlес рехlрихьибхlейчирадала гlибратчебтала къяянази карерхур. Ил гьалли-марли жигарчерси, тlалабкарси, сарерхурси, белчlудиличи дигичерси, дебали гlяхlти кьасаначилси рурси сари. Учительтала хъарбаркьуни дурусли детерхахъес мурталра къайгъилизир рирар. Класслизир ва школализир дурадуркlути лерилра-сера далдуцуназир жигарла бутlакьяндеш диру. Ил школализи рашес рехlрихьибхlейчирадала «шула» кьиматуначилцун ручlуси сари. 

Белчlудила шалгlеббухъунси дуслизир Жамиля Нурбяхlяндовани районнизир дурадеркlибти бучlантала олимпиадабачир гlяхlцад гьларти мерани дуциб. Буралли, немец мезла, Дагъиста историяла – цаибити, историяла, географияла – кlиэсти, физикала ва физкультурала – хlябэсти мерани. Дагъиста халкьла поэт Расул Хlямзатов акlубхlейчирад 90 дус дикнилис хасдарибти назмурти дучlантала абзаначибра илини цаэсил мер сархиб. 
Шкоалала гlямрулизир жигарла бутlакьяндеш дирни пикрилизи касили, Жамиля Нурбяхlяндовас гlергъити зянкъла байрамличиб школаладирекцияла шайзибад арцла премия бедиб ва иличила гlяхlти гъай дуриб. Сунела рузис гlелахlевхъес хlяракатлизив сай Жамиляла виштlал узи Мяхlяммадра. 
Жамиляла кьас саби школа «шула» кьиматуначил хъараахъес ва Дагъиста медицинская академиялизи ручlес карерхес. 
Жамиля 8-ибил класслизи дурарухъи сари. Илис дедибти Хlурматла грамотабала лугlи верхlличи абикили саби. Жамиляла дудеш Нурбяхlянд, неш Зумруд педагогуни саби, чунира адамтала хlурмат ва диги сархибти. Илдани, чула дурхlницунра ахlи, шантала дурхlни бяркълабирнилизи асилси пай кабирхьули сари. 
Хlурматла Жамиля, гьардизаб хlела гlяхlти кьасани, багьудлумала ахъанайтачи хlед гьундури гlяхlдираб! Берхъаб хlела наслу, бахъбааб хlушагъунти! 
                                                                                               А. Лусенов 
                                                Суратлизир: Ж. Нурбяхlяндова
                                 Извешение 
О проведении открытого аукциона на заключение договоров аренды на земли с/хоз. назначения Администраций СП  «с/с Кичигамринский»: 
1. Пашня – 315 га + 129 га. 
2. Многолетние насаждения – 16 га + 15 га. 
3. Сенокосы – 25 га. 
4. Пастбища – 295 га + 57 га. 
Кадастровые номера 05:16:000050 (6-9).
                                     05:16:000052 (2).
Для участия в аукционе необходимо: 
а) для физических лиц – заявление, паспорт (копия).
б) для юридических лиц – заверенная копия учредительных документов и свидетельство о гос.регистрации ЮЛ.
Приём заявок по адресу: с. Кичигамри, Сергокалинского района, Администрация СП. 

                                              Р. Р. Гlяликьадиева 
Хапли зягlиприкили ва камси заманацун зягlипли кали, ахиратлизи аррякьун районна больницала рахъхlила тухтур Гlяликьадиева Риза Расуловна.

 Ил 1 943 ибил дусла августличир Ахъушала районна Ахъушала шилизир акlубси сари. Илини 1967 ибил дуслизиб Дагъиста мединститутла лечебный факультет таманбариб. Бузерила гьуни ил дуслизиб, тухтур-терапевтли рузули, районна больницализиб бехlбихьиб. Ил хlянчи 2000-ибил дусличи бикайчи бузахъи. 2000-ибил дусличирад сунела гlямрула бегlлара гlергъиси бархlиличи бикайчи Р. Р. Гlяликьадиева райбольницала «Къалабаси кумекла» отделениелизир тухтур сарри. 
Риза Расуловна сунела санигlят балуси, тlалабкарси хlянчизар сарри. Илкьяйдали илини сунела лерилра гlямру адамтала арадешлис къуллукъ бирули харждариб. Гlяхlси хlянчизар сарлин, илини коллективла ургаб хlурмат сархиб. Илала бузери, гьачамцунра ахlи, баркаллаличи лайикьбикиб. 
Р. Р. Гlяликьадиевала гlямрулизирад аррукьниличил бархбасахъи, илала хъалибарглизи, узи-уршилизи ва гъамтази халаси пашмандеш ва мурхьси децl далахъулра. Риза Расуловнала шаласи сипат нушала уркlбазиб даимлис кавлан. 
                                                           Районна больницала коллектив 
                              Объявление 
В с. Сергокала по адресу ул. Махачкалинская, 24 открыт адвокатский кабинет. Адвокат Гаджиева Гулжанат Османовна. Тел.: 8 964 015 99 72.

                                Багьахъни 
 Июльла 14 личиб ТБС-ла юртла мякьлаб баргили умхьнала хала леб, сунезирра шел умхьу лерси. Илди деткахъибси адам Сергокъалала Хl. Гlязизовла уличилси (Махачкалинская) кьакьала 33 ибил номерла юртлизив хlерируси Ибрагьим Ибрагьимовличи дугьаизес вирар. 
Тел.: 8 963 407 93 20. 

